
Postoje razne vrste bogatstva: novčano, fizičko, intelektualno, avanturističko, duhovno, porodično, bogatstvo u karijeri i sl. Htijeli ili 
ne priznati, mi živimo u društvu u kome su novac i imovina smisao. Međutim, posjedovanje bogatstva bez sreće, nema svoje 
opravdanje. Stvaranje bogatstva u kome uživamo je ono čemu trebamo stremiti. Samo na taj način ćemo stvoriti lično blagostanje za 
društvo u kome živimo. 
Mnogo važnija od zarade, postaje potreba promjene načina razmišljanja i odnosa prema novcu. Važno je bilo razbiti tabue o sticanju 
novca kao grijehu. Stavovi o bogaćenju moraju biti utemeljeni na razlozima sticanja novca, planovima sticanja i ulaganja novca, te 
uživanja u novcu. U osnovi, sticanjem novca čovjek želi osigurati finansijsku sigurnost i finansijsku slobodu. Trka za novcem odvaja 
čovjeka od njegovih iskrenih osjećanja i pretvara ga u frustiranu osobu koja teži nedostižnom, tj. sticanju još više novca. Za novac 
vrijedi ona narodna: „Što ga više imaš, više ga i želiš" . 
Bogaćenje je više stvar mentalnog stanja čovjeka i načina njegovog života, nego stvar sreće. Bogati ljudi su navikli da žive u 
blagostanju. Oni stalno preduzimaju aktivnosti koje im omogućavaju sticanje novog i održavanje postojećeg bogatstva. Bogatstvo je 
jedna vrsta navike. 
Kroz ovaj rad nastojat ćemo da pokažemo kakvu ulogu ima motivacija u životu čovjeka kako ga određene pojave i dogačaji motivišu 
da bude poduzetan, kako on kao poduzetnik motiviše druge da bi postizali bolje rezultate. 
POJAM MOTIVACIJE 
Motivacija je nešto što potkrepljuje, obrazlaže ili daje dokaze za neku akciju. Temelj svakog djelovanja predstavlja motivacija. Ona je 
baza svakog čina. Za čovjeka je vrlo bitno da spozna što ga u životu motivira. Svaka osoba koja želi ostvariti prosperitet trebala bi 
biti jako svjesna ovog segmenta jer samomotivacija je najvažnija za promjenu u životu. Motivacija je usko povezana s emocijama. 
Emocije su te koje čovjeka motiviraju, pokreću. Sama riječ "emocije" dolazi od latinske riječi e - motere što u prijevodu znači 
pokrenuti. Motivacija je zapravo gorivo koje čovjek koristi prilikom poduzimanja određene akcije. Sama motivacija može biti 
konstruktivne ili destruktivne prirode. Upravo iz tog razloga bi se čovjek trebao zapitati što ga u ostvarenju neke akcije pokreće. 

